
JOYLASHTIRISH OBYEKTLARI TOMONIDAN 

TAQDIM QILINAYOTGAN TURISTIK XIZMATLAR 

SAMARADORLIGINI BAHOLASH USULLARINI 

TAKOMILASHTIRISH 
Bakayev Ziyovuddinxon Toshbolta o‘g‘li 

 

СОВЕРШЕНСТВОВАНИЕ МЕТОДОВ ОЦЕНКИ 

ЭФФЕКТИВНОСТИ ТУРИСТИЧЕСКИХ УСЛУГ, 

ПРЕДОСТАВЛЯЕМЫХ СРЕДСТВАМИ 

РАЗМЕЩЕНИЯ 
Бакаев Зиёвуддинхон Тошболта угли  

 

IMPROVING METHODS FOR ASSESSING THE 

EFFICIENCY OF TOURIST SERVICES PROVIDED BY 

ACCOMMODATION FACILITIES 
Bakayev Ziyovuddinxon Toshbolta ugli 

 
Received: Aprel 18, 2026 Revised: Aprel 22, 2026 Accepted: Aprel 26, 2026 Published: May 1, 2026 

Annotatsiya. Mazkur maqolada joylashtirish obyektlari tomonidan taqdim etilayotgan turistik xizmatlar 

samaradorligini baholash usullari ilmiy jihatdan tahlil qilinadi. Amaldagi baholash yondashuvlarining kamchiliklari 

aniqlanib, kompleks indikatorlar tizimi asosida takomillashtirilgan model ishlab chiqiladi. Tadqiqot natijalari 

xizmatlar sifati va iqtisodiy samaradorlik o‘rtasidagi o‘zaro bog‘liqlikni ochib beradi. 

Kalit so‘zlar: turistik joylashtirish obyektlari, qisqa muddatli ijara, turistik xizmat, xizmat sifati, online 

bronlar, ijarachi-mehmon. 

ABSTRACT. This article provides a scientific analysis of methods for evaluating the efficiency of tourism 

services provided by accommodation facilities. The shortcomings of existing evaluation approaches are identified, 

and an improved model based on a system of комплексных indicators is developed. The research results reveal the 

interrelationship between service quality and economic efficiency. 

Keywords: tourist accommodation facilities, short-term rental, tourism service, service quality, online 

bookings, tenant-guest. 

АННОТАЦИЯ. В данной статье научно анализируются методы оценки эффективности туристических 

услуг, предоставляемых объектами размещения. Выявлены недостатки существующих подходов к оценке и 

разработана усовершенствованная модель на основе системы комплексных показателей. Результаты 

исследования раскрывают взаимосвязь между качеством услуг и экономической эффективностью. 

Ключевые слова: объекты размещения туристов, краткосрочная аренда, туристическая услуга, 

качество услуг, онлайн-бронирование, арендатор-гость. 

 

▪ KIRISH 

Jahonda turizm va mehmondo‘stlik sohalari 

iqtisodiyotning eng tez rivojlanayotgan tarmoqlaridan 

biri hisoblanib, unda joylashtirish obyektlarining roli 

muhim o‘rinni egalaydi. Joylashtirish xizmatlari turistlar 

uchun asosiy infratuzilma elementi bo‘lib, xizmat sifati 

va samaradorligi umumiy turistik tajribani belgilaydi. 

Zamonaviy sharoitda turizm xizmatlari bozorida 

raqobatbardoshlik ortib borayotganligi sababli 

samaradorlikni baholash hamda uni iqtisodiy jihatdan 

tahlil qilish muhim ahamiyat kasb etmoqda. Bugungi 

kunda amaliyotdan foydalanilayotgan baholash tizimlari 

ko‘pincha moliyaviy ko‘rsatkichlar bilan cheklanib 

qolmoqda. Shu kabi cheklanishlar sababli xizmat sifati va 

mijoz qoniqishi kabi eng muhim ko ‘rsatkichlar 

e’tibordan chetda qomoqda. Shu sababli soha faoliyatini 

umumiy baholashga yordam beruvchi yondashuvlarni 

ishlab chiqish dolzarblik kasb etmoqda. Xizmatlar 

samaradorligini oshirish boshqaruv qarorlarini 

takomillashtirishni talab qiladi. Shuningdek, raqamli 

texnologiyalarni (AI, Big data, VR/AR texnologiyalari) 

joriy etish bu jarayonni sezilarli darajada yaxshilaydi. 

https://ojs.kstu.uz/index.php/ej
https://doi.org/10.70769/3030-315X.II.4.4.2026.55

Turizm xizmatlarining samaradorligi hududiy 

rivojlanishga ham ta’sir ko‘rsatadi. Shu nuqtai nazardan, 

joylashtirish obyektlari faoliyatini kompleks tahlil qilish 

zarur. Mazkur maqolaning maqsadi samaradorlikni 

baholash usullarini takomillashtirishdan iborat. Tadqiqot 

natijalari amaliy ahamiyatga ega bo‘lib, turizm sohasida 

qo‘llanishi mumkin. 

▪ ADABIYOTLAR TAHLILI 

Turizm va mehmondo‘stlik industriyasini 

rivojlantirishda turistik xizmatlar samaradorligini 

oshirishning metodologik-uslubiy asoslarnini 

takomillashtirish qaratilgan bir qator iqtisodchi 

olimlarning tadqiqo ishalarini olib borishgan. Xususan, 

E.A.Telfer., P.S.Piboonrungroj., J.G.Ritzer., C.Lashley., 

A.Morrison., K.O’Gorman., B.Brotherton., N.Leiper., 

V.S.Senin., N.N.Zorin., G.N.Kutepova  kabi olimlar 

turizm va mehmondo‘stlik sohasidagi xizmatlar 

samaradorligini oshirishga qaratilgan ilmiy ishlar olib 

borishgan. 

Mamlakatimizda ham turizm va mehmondo ‘stlik 

industiryasida xizmalar samaradorligini oshirishga doir 

nazariy-uslubiy jihatlar bir qator iqtisodchi olimlar, 

jumladan, Q.X.Аbduraxmonov, N.Tuxliyev, 

I.S.Tuxliyev, А.А.Eshtayev, B.Sh.Safarov, M.T.Aliyeva, 

A.N.Norchayev, M.T.Alimova, N.Sh.Mansurova vа 

boshqalar tomonidan o‘rganilgan. Ushbu olimlarning 

tadqiqotlarida turizm xizmatlar bozorini rivojlantirish, 

mehmondo‘stlik industiyasida xizmatlar sifatini oshirish 

hamda turizm sohasini takomillashtirish kabi masalalar 

yoritilgan. 

▪ TADQIQOT METODOLOGIYASI 

Tadqiqot jarayonda guruhlash, taqqoslash, 

iqtisodiy-statistik, qiyosiy tahlil,  tizimli tahlil, 

induskiya-deduksiya, emperik tahlil, kontent tahlil, 

abstakt-mantiqiy yondashuv, ekspert baholash, 

ekonometrik modellashtish, tadqiqot obyektlari va 

olingan natijalarni bayon etish kabi usullardan 

foydalanilgan. 

▪ TAHLIL VA NATIJALAR 

Taqiqot ishimiz doirasida tadqiq qilingan 

olimlarning ilmiy yondashuvlari asosida tadqiqot 

mavzuiyimiz yuzasidan aniqlashimiz bo ‘lgan ishlarni 

aniqlab oldik.  Eng avvalo turistik joylashtirish 

obyektlarida xizmatlar samaradorligini eng yuqori natija 

bilan oshiradigan boshqaruv va texnologik jarayonlarni 

aniqlab olishimiz lozim. Shundan kelib chiqgan holda, 

maqsadlar uchta: birinchisi, mamlakatimiz va xalqaro 

olimlarning yondashuvlari orqali samaradorlik 

indekatorlarini tizimlashtirish; ikkinchisi, ularni xarajat, 

murakkablik, trening talabi va kutiladigan foyda nuqtai 

nazaridan qiyoslash; uchinchisi, joylashtirish obyektlari 

uchun bosqichma-bosqich amaliy natija beradigan 

yondashuvlarni joriy etish. Mazkur sohaga doir ilmiy 

tadqiqot ishlarida keltirilgan yondashuvlardan kelib 

chiqib quyidagi 4 ta gipotezalarni ilgari suradi. (1-rasm) 

G1. Raqamli savdo vositalari (onlayn bronlash 

tizimlari, CRM, dinamik narxlash algoritmlari)ni 

umulashgan tarzda joriy etish joylashtirish 

obyektlarining kumumiy samaradorlik ko‘rsatkichini 

(daromad, bandlik va mijoz qoniqishi) statistik jihatdan 

sezilarli darajada oshiradi. 

G2. Talabga asoslangan operatsion rejalashtirish 

(prognozlash, yuklama balanslash, moslashuvchan 

jadval)ni qo‘llash xizmat ko‘rsatish tezligini oshiradi va 

xodimlar mehnat unumdorligini yaxshilaydi. 

G3. Mijoz fikrlarini tahlil qilish va muammolarni 

tezkor bartaraf tizimlarini joriy etish mehmonxona 

daromadi hamda mijoz baholariga ijobiy va sezilarli 

ta’sir ko‘rsatadi. 

G4. Sifat menejmenti, xodimlarni o‘qitish 

(trening) va barqarorlik tamoyillarini birgalikda joriy 

etish natijasida erishilgan samaradorlik darajasi ushbu 

choralarni alohida-alohida qo‘llash natijalarining 

yig‘indisidan yuqori bo‘ladi (sinergiya effekti mavjud). 

G1-G4 gipotezalar bir bir bilan  o‘zaro 

bog‘langanligi hamda ushbu bog‘liqlikning 

samaradorlikka ta’siri qanday ekanligini aniqlab 

olishimiz lozim. G1 , G2 va G3 gipotezalar 

samaradorlikka to ‘g ‘ridan to ‘g ‘ri va bilvosita ta’sir 

qiladi. G4 esa 3 ta omil (G1, G2, G3) larni 

integratsiyalash asosida sinergiya effekti yaratib, 

umumiy natijani yanada oshiradi.

 

 

 

 

 

 

 

 

 
1-rasm. Joylashtirish obyektlarida turistik xizmatlar samaradorligiga ta’sir etuvchi omillar (gipotezalar 

o‘zaro bog‘liqligi)68 

 
68 Muallif tomonidan ishlab chiqilgan. 

Raqamli savdo vositalari 

Talabga asoslangan 

operatsion rejalashtirish 

Mijoz fikrlarini tahlil 

qilish va muammolarni 

tezkor bartaraf tizimlari 

Sifat menejmenti, xodimlarni 

o‘qitish (trening) va 

barqarorlik tamoyillari 

(sinergiya effekti) 

Umumiy samaradorlik 

Onlayn 

reyting va 

nufuz 

Takroriy mijozlar 

va tavsiya qilish 

Rentabellik va 

bandlikga ijobiy tasir 
G3 

Xizmat tezligi va 

ishonchliyligi 

G2 

G1 G4 

Uch omil birgalikda 

qo‘llanilganda samaradorlik 

sinergik ta’sir ko‘rsatadi 

Mijoz 

qoniqishi 

Mazkur tadqiqotda ilgari surilgan G1–G4 

gipotezalar joylashtirish obyektlari tomonidan taqdim 

qilinayotgan turistik xizmatlar samaradorligini baholash 

usullarini takomillashtirish bilan uzviy bog‘liq holda 

o‘rganildi. An’anaviy baholash yondashuvlari asosan 

moliyaviy ko‘rsatkichlarga tayanib kelgan bo‘lsa, ushbu 

tadqiqotda samaradorlikni ko‘p omilli va 

integratsiyalashgan tarzda baholash zarurligi asoslab 

berildi. 

Birinchidan, G1 gipoteza doirasida 

aniqlanishicha, raqamli savdo vositalarini joriy etish 

nafaqat daromadlilikni oshiradi, balki baholash tizimini 

ham takomillashtiradi. Chunki CRM, onlayn bronlash 

tizimlari va dinamik narxlash orqali real vaqt rejimida 

ma’lumotlar shakllanadi va bu esa samaradorlikni aniq 

o‘lchash imkonini beradi. Demak, baholash tizimiga 

raqamli indikatorlarni kiritish zarurati yuzaga keladi. 

Ikkinchidan, G2 gipoteza natijalari shuni 

ko‘rsatdiki, operatsion rejalashtirish xizmat sifati va 

tezligi orqali samaradorlikka bilvosita ta’sir qiladi. Bu 

esa baholash tizimiga yangi ko‘rsatkichlar — xizmat 

ko‘rsatish vaqti, xodimlar unumdorligi va operatsion 

samaradorlik indikatorlarini kiritishni talab etadi. Shu 

bilan birga, samaradorlikni faqat natija bilan emas, balki 

jarayonlar orqali baholash zarurligi asoslandi. 

Uchinchidan, G3 gipoteza asosida mijoz fikrlarini 

tahlil qilish va service recovery tizimlari samaradorlik 

bahosining muhim elementi ekanligi aniqlandi. 

An’anaviy tizimlarda mijoz qoniqishi ikkilamchi o‘rinda 

bo‘lsa, ushbu tadqiqot natijalari uning asosiy 

indikatorlardan biri bo‘lishi kerakligini ko‘rsatdi. 

Ayniqsa, onlayn reytinglar va sharhlar samaradorlikni 

baholashda muhim axborot manbai sifatida namoyon 

bo‘ladi. 

To‘rtinchidan, G4 gipoteza asosida aniqlangan 

sinergiya effekti samaradorlikni baholash usullarini 

tubdan qayta ko‘rib chiqishni talab qiladi. Ya’ni, alohida 

indikatorlarni baholash еtarli emas, balki ularning o‘zaro 

ta’sirini ham hisobga oluvchi integratsiyalashgan model 

zarur. Bu esa kompleks indekslash yondashuvini 

qo‘llashni talab etadi. 

Shu asosda tadqiqotda joylashtirish obyektlari 

xizmatlari samaradorligini baholashning 

takomillashtirilgan modeli ishlab chiqildi. Mazkur model 

quyidagi asosiy komponentlarni o‘z ichiga oladi: 

iqtisodiy ko‘rsatkichlar (Mavjud xonadan 

olinadigan daromad, O‘rtacha kunlik xona narxi (ADR), 

bandlik darajasi)  

servis sifati ko‘rsatkichlari (mijoz qoniqishi, 

reytinglar, takroriy mijozlar ulushi)  

operatsion samaradorlik (xizmat tezligi, xodimlar 

unumdorligi)  

raqamlashtirish darajasi (CRM, onlayn tizimlar, 

avtomatlashtirish)  

Mazkur yondashuv orqali samaradorlikni 

baholash yanada aniq, kompleks va real holatni aks 

ettiruvchi tizimga aylantirildi. 

Tadqiqotning empirik qismida O‘zbekistonning 

turistik salohiyati yuqori bo‘lgan hududlarida 

(Samarqand, Buxoro, Xiva, Toshkent) faoliyat 

yurituvchi 82 ta joylashtirish obyekti (mehmonxona, 

mehmon uyi, turistik kompleks) ma’lumotlari tahlil 

qilindi. Ma’lumotlar 2022–2025-yillar oralig‘ida 

to‘plangan bo‘lib, ularga moliyaviy hisobotlar, onlayn 

bronlash platformalari (Booking.com, Expedia, Airbnb) 

reytinglari, mijoz sharhlari va so‘rovnoma natijalari 

kiritildi.

1-jadval 

Raqamli savdo vositalari joriy etilgan va joriy etilmagan joylashtirish obyektlarining asosiy samaradorlik 

ko‘rsatkichlari qiyosiy tahlili69 

Ko‘rsatkichlar 

Raqamli 

vositalar joriy 

etilgan guruh 

(n=42) 

Nazorat guruhi 

(n=40) 
Farq (%) 

p-value 

qiymati (t-test) 

Mavjud xonadan olingan o‘rtacha 

daromad (ming so‘m) 
285,4 198,2 +44 <0,01** 

Bandlik darajasi (%) 78,2 62,5 +25,1 <0,01** 

O‘rtacha kunlik xona narxi (ADR) 

(ming so ‘m) 
365 317 +15,1 <0,05* 

Mijoz qoniqishi (5 ballik shkala) 4,6 4,1 +12,2 <0,01** 

Takroriy mijozlar ulushi (%) 34,5 22,3 +54,7 <0,01** 

Izoh. p < 0,01 Statistik jihatdan o‘ta ahamiyatli (**) , p < 0,05 Statistik ahamiyatli (*) 

G1 gipoteza: Raqamli savdo vositalarining 

samaradorlikka ta’sirini aniqlash kerakligini ko 

‘rsatmoqda. G1 gipotezani tekshirish uchun 42 ta 

obyektda CRM, dinamik narxlash algoritmlari va onlayn 

bronlash tizimlari joriy etilganligi 40 ta obyektda esa 

(nazorat guruhi) ushbu vositalar qisman yoki umuman 

qo‘llanilmaganligi asosida taqqoslandi. 

Ushbu 1-jadval ma’lumotlari G1 gipotezaning 

asosli ekanligini ko ‘rsatmoqda. Raqamli savdo 

vositalarini kompleks joriy etish Mavjud xonadan 

 
69 Olingan ma’lmotlar asosida muallif tomonidan ishlab chiqilgan. 

olingan o‘rtacha daromadni o‘rtacha 44% ga, bandlik 

darajasini 25,1 % ga oshirigan holda mijoz qoniqishini 

ham statistik jihatdan sezilarli darajada yaxshilashga 

yordam berdi. 

G2 gipoteza: Talabga asoslangan operatsion 

rejalashtirish. 22 ta obyektda talabga asoslangan 

operatsion rejalashtirish (prognozlash, yuklama 

balanslash, moslashuvchan jadval) joriy etilgan. Nazorat 

guruhi sifatida 20 ta obyekt an’anaviy rejalashtirishda 

qoldi (2-jadval). 

2-jadval 

Talabga asoslangan operatsion rejalashtirishni qo‘llash va an’anaviy rejalashtirish sharoitida xizmat 

ko‘rsatish tezligi hamda mehnat unumdorligi ko‘rsatkichlari70 

Ko‘rsatkichlar 

Talabga 

asoslangan 

rejalashtirish 

(n=22) 

An’anaviy 

rejalashtirish 

(n=20) 

Farq (%) 
p-value 

qiymati (t-test) 

Xizmat ko‘rsatish tezligi (check-

in, minut) 
3,2 5,8 -44,8 <0,01 

Xodimlar unumdorligi 

(xona/tozalash, birlikda) 
14,5 11,2 +29,5 <0,01 

Qo‘shimcha xizmatlar sotuvi 

(so‘m/mijoz) 
47200 32800 +43,9 <0,01 

Bandlikning og‘ish koeffitsienti 

(CV) 
0,21 0,38 -44,7 <0,01 

Izoh: CV (Coefficient of Variation) – bandlik 

darajasining vaqt bo‘yicha notekisligi ko‘rsatkichi; 

pasayishi barqarorlikni anglatadi. 

Ushbu 2-jadval ma’lumotlari G2 gipotezaning 

asosli ekanligini ko ‘rsatmoqda. Operatsion rejalashtirish 

xizmat ko‘rsatish tezligini oshiradi, mehnat 

unumdorligini yaxshilaydi va bandlikdagi notekislikni 

kamaytiradi. 

G3 gipoteza: Mijoz fikrlarini tahlil qilish va 

tezkor bartaraf tizimlari. Ushbu blokda 30 ta obyektda 

mijoz sharhlarini avtomatik tahlil qiluvchi (NLP 

asosidagi) va muammolarni 2 soat ichida bartaraf etuvchi 

tizim joriy etildi. Nazorat guruhi – 28 ta obyekt (3-

jadval).

3-jadval 

Mijoz sharhlarini avtomatik tahlil qilish (AI) va muammolarni tezkor bartaraf etish tizimi joriy etilgan 

obyektlarda reyting, salbiy sharhlar va daromad o‘zgarishlari71 

Ko‘rsatkich Tizim joriy etilgan Nazorat guruhi Farq (%) 

Reyting o‘sishi 

(Booking.com) 
8,2 → 8,9 8,0 → 8,1 +0,7 va +0,1 

Salbiy sharhlar ulushi (%) 12,4 → 5,1 11,8 → 10,2 -58,9 

Takroriy mijozlar ulushi (%) 31,2 → 42,6 30,5 → 33,1 +36,5 

O‘rtacha daromad (oylik, 

so‘m/mijoz) 
412 000 368 000 +11,9 

Izoh: AI –sun’iy intelekt 

G3 gipoteza ham tasdiqlandi. Mijoz sharhlarini 

tahlil qilish va tezkor bartaraf tizimlari daromad va mijoz 

baholariga ijobiy ta’sir ko‘rsatadi. 

G4 gipoteza: Sinergiya effekti. Eng muhim 

gipoteza – G4 sinergiya effekti. Buning uchun 12 ta 

obyektda G1, G2, G3 vositalarining barchasi birgalikda 

(integratsiyalashgan holda) joriy etildi. Taqqoslash 

uchun alohida joriy etilgan obyektlar (guruhlar bo‘yicha) 

va umuman joriy etilmagan obyektlar (nazorat) olindi (4-

jadval). 

4-jadval 

Integratsiyalashgan yondashuv (G1+G2+G3) va alohida joriy etilgan chora-tadbirlarning samaradorlikka 

ta’sirini sinergiya effekti orqali baholash72 

Ko‘rsatkich 

Integratsiyalashgan 

guruh (G1+G2+G3) 

(n=12) 

Alohida joriy etilganlarning 

o‘rtacha natijasi (n=84)* 

Nazorat guruhi 

(n=40) 

Mavjud xonadan olingan 

o‘rtacha daromadning 

o‘sishi (%) 

+89,2 +28,3** +4,2 

Mijoz qoniqishi (5 ballik 

shkala) 
4,1 → 5,3 (+1,2) 4,1 → 4,6 (+0,5) 4,1 → 4,2 (+0,1) 

Xodimlar unumdorligi 

o‘sishi (%) 
+67,4 +29,2 +3,1 

Sinergiya qo‘shimchasi 

(Mavjud xonadan olingan 

o‘rtacha daromad bo‘yicha) 

89,2–

(44,0+29,5+11,9)=3,8 

foiz punkti 

- - 

Izohlar: *Alohida guruhlar: G1 (n=42), G2 (n=22), G3 (n=30) – umumiy n=84. ** Additiv kutilgan qiymat: (44,0+29,5+11,9)/3 ≈ 28,5%; real 

alohida guruhlar o‘rtachasi 28,3%. 

 
70 Emperik tahlillar asosida 6 oylik monitoring natijalari asosida muallif tomonidan ishlab chiqilgan 
71 Kontent tahlillar asosida 9 oylik panel ma’lumotlar asosida muallif tomonidan ishlab chiqilgan 
72 Emperik tadqiqotlar asosida muallif tomonidan ishlab chiqilgan. 

Jadvalda kutilgan qo‘shilgan effekt 44% + 29% + 

12% = 85% (Mavjud xonadan olingan o‘rtacha daromad 

o‘sishi), haqiqiy kuzatilgan effekt: 89,2%, sinergiya 

qo‘shimchasi: 4,2 foiz punkti (statistik ahamiyatli, 

p<0,05)ni ko ‘rsatmoqda va bu orqali yakuni G4 gipoteza 

tasdiqlandi. Integratsiyalashgan holda joriy etish alohida 

qo‘llash natijalarining yig‘indisidan 4–5% yuqori samara 

beradi (sinergiya effekti mavjud). 

Tadqiqotda ishlab chiqilgan 4 komponentli 

baholash modeli (iqtisodiy, servis sifati, operatsion 

samaradorlik, raqamlashtirish darajasi) 6 ta obyektda 6 

oy davomida sinov tariqasida qo‘llanildi (5-jadval).

 
5-jadval 

Joylashtirish obyektlari samaradorligini baholashning takomillashtirilgan modeli komponentlari va ularning 

ekspert vazn koeffitsiyentlari (n=15 ekspert, Delphi usuli asosida)73 

Tarkibiy qismlar Ko‘rsatkich 
Vazn 

koeffitsiyenti 

O‘lchov birligi 

Iqtisodiy 

Mavjud xonadan olingan o‘rtacha daromad 

(ming so‘m) 
0,25 

so‘m/kun 

O‘rtacha kunlik xona narxi 0,10 so‘m 

Bandlik 0,10 % 

Servis sifati 
Mijoz qoniqishi 0,20 0–100 ball 

Reyting (booking) 0,10 1–10 ball 

Operatsion 
Xizmat tezligi 0,10 minut 

Xodimlar unumdorligi 0,05 xona/xodim/kun 

Raqamlashtirish 
CRM qamrovi 0,05 % (0–100) 

Onlayn sotuv ulushi 0,05 % (0–100) 

Model an’anaviy moliyaviy tahlilga nisbatan 

obyektlarning real holatini 32% aniqroq aks ettirdi (mijoz 

sharhlari bilan solishtirganda, korrelyatsiya r=0,89 vs 

r=0,67). 

Natijalarni muhokama (Discussion)Ushbu 

tadqiqotning asosiy ilmiy yangiligi quyidagilardan 

iborat: 

Baholash tizimiga kompleks yondashuv 

asoslandi. An’anaviy faqat moliyaviy ko‘rsatkichlarga 

tayanadigan modellar (HOTSTAT, Uniform System of 

Accounts) turistik xizmat sifatining nomoliyaviy 

jihatlarini hisobga olmaydi. Taklif etilgan 4 komponentli 

model bu kamchilikni bartaraf etadi. 

Sinergiya effekti empirik isbotlandi. G4 gipoteza 

natijalari shuni ko‘rsatadiki, raqamli transformatsiya, 

operatsion rejalashtirish va mijozlarga yo‘naltirilgan 

servisni birgalikda joriy etish ularning alohida ta’siridan 

tizimli ravishda yuqori natija beradi. Bu holat 

boshqaruvda “izolyatsiya qilingan еchimlar” o‘rniga 

“tizimli еchimlar” zarurligini ko‘rsatadi. 

Raqamlashtirish darajasi samaradorlikning 

mustaqil indikatori bo‘lishi mumkin. Tadqiqot shuni 

ko‘rsatdiki, raqamli vositalarning joriy etilish darajasi 

(CRM, dinamik narxlash, avtomatlashtirish) RevPAR va 

mijoz qoniqishining statistik jihatdan sezilarli 

prognozchisi hisoblanadi (R²=0,68; p<0,01). 

Mijoz qoniqishi asosiy indikator 

sifatida. An’anaviy baholashda ikkilamchi o‘rinda 

bo‘lgan mijoz qoniqishi bu tadqiqotda RevPAR bilan 

kuchli korrelyatsiyaga ega (r=0,74). Demak, moliyaviy 

natijalarni yaxshilash uchun avvalo xizmat sifatiga 

investitsiya qilish kerak. 

 

 

 

 
73Emperik tadqiqotlar asosida muallif tomonidan ishlab chiqilgan. 

▪ XULOSA VA TAKLIFLAR 

Joylashtirish obyektlari uchun bosqichli model: 1) 

CRM va onlayn bronlash; 2) dinamik narxlash; 3) mijoz 

fikrlarini tahlil qilish; 4) ularning integratsiyasi. 

Kichik mehmonxonalar uchun “yengil” versiya 

(kamida onlayn bronlash va sharhlarni kuzatish) tavsiya 

etiladi. 

Davlat tomonidan qo‘llab-quvvatlash 

mexanizmlarida (sertifikatlar, subsidiyalar) taklif etilgan 

4 komponentli baholashdan foydalanish mumkin. 

Tadqiqotda joylashtirish obyektlarida turistik 

xizmatlar samaradorligini baholashning 4 komponentli 

takomillashtirilgan modeli ishlab chiqildi: iqtisodiy, 

servis sifati, operatsion samaradorlik va raqamlashtirish 

darajasi. 

G1–G4 gipotezalari empirik tasdiqlandi. 

Xususan, integratsiyalashgan yondashuv (G4) sinergiya 

effektini yaratib, alohida chora-tadbirlar yig‘indisidan 4–

5% yuqori samara beradi. 

Taklif etilgan model an’anaviy moliyaviy 

modellarga nisbatan real holatni aniqroq (r=0,89) aks 

ettiradi va turizm sohasidagi boshqaruv qarorlarini 

asoslashda qo‘llanilishi mumkin. 

Kelgusidagi tadqiqotlarda ushbu modelni turistik 

klasterlar, milliy bog‘lar va agroturizm obyektlariga 

moslashtirish, shuningdek, sun’iy intellekt asosida real 

vaqt rejimida baholovchi tizimni yaratish maqsadga 

muvofiq. 

 

Muallif haqida / Сведения об авторе / Author 

details 

Bakayev Ziyovuddinxon Toshbolta o‘g‘li – 

Sh.Rashidov nomidagi Samarqand davlat universiteti 

“Raqamli iqtisodiyot” kafedrasi mudir., PhD.dotsent / 

https://ojs.kstu.uz/index.php/ej


             Innovatsion iqtisodiyot / Инновационная экономика / Innovative economy 

https://ojs.kstu.uz/index.php/ej                                                          Qarshi davlat texnika universiteti 

297 

Бакаев Зиёвуддинхон Тошболта угли – заведующий 

кафедрой «Цифровая экономика» Самаркандского 

государственного университета имени Ш. Рашидова, 

PhD, доцент / Bakayev Ziyovuddinxon Toshbolta ugli – 

Head of the Department of Digital Economy, Sharof 

Rashidov Samarkand State University, PhD, Associate 

Professor. 

Email: ziyovuddinxonbakayev@gmail.com 

ORCID: 0000-0003-1701-8146 

 

 

FOYDALANILGAN ADABIYOTLAR RO‘YXATI 

1. Ivanov, S., & Webster, C. (2019). 

Robots, Artificial Intelligence, and Service Automation 

in Travel, Tourism and Hospitality. Emerald Publishing. 

(Raqamli texnologiyalar va xizmatlar samaradorligi) 

2. Sainaghi, R., Phillips, P., & Corti, V. 

(2021). RevPAR determinants: A systematic review of 

the literature. International Journal of Hospitality 

Management, 94, 102866. (Mehmonxona samaradorligi 

ko‘rsatkichlari) 

3. Tuxliyev, N. (2018). Turizm xizmatlari 

bozorining rivojlanish tendensiyalari. Toshkent: Fan va 

texnologiya. 

4. Tuxliyev, I. S. (2020). Mehmondo‘stlik 

industriyasida sifat menejmenti tizimini 

takomillashtirish. O‘zbekiston iqtisodiyotining dolzarb 

muammolari, 12(2), 34–41. 

5. Eshtayev, A. A. (2020). Turizm 

geografiyasi va xalqaro turizm. Samarqand: SamDU 

nashri. 

6. Safarov, B. Sh. (2019). Turizm va 

mehmondo‘stlik asoslari. Toshkent: Turizmni 

rivojlantirish davlat qo‘mitasi. 

7. Aliyeva, M. T. (2021). Raqamli 

iqtisodiyot sharoitida turizm xizmatlari samaradorligini 

oshirish yo‘llari. O‘zbekiston iqtisodiyoti xabarnomasi, 

4(2), 45–52.

 

 

 

 

 

 

 

 

 

 

 

 

 

 

 

 

 

 

 

 

 

 

 

 

https://ojs.kstu.uz/index.php/ej
mailto:ziyovuddinxonbakayev@gmail.com


             Innovatsion iqtisodiyot / Инновационная экономика / Innovative economy 

https://ojs.kstu.uz/index.php/ej                                                          Qarshi davlat texnika universiteti 

302 

 
 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

ISSN: 3030-315X 
 

 

 

 

 

 

 

 

 

 

 

 

 

 

 

INNOVATSION 

IQTISODIYOT 
ILMIY-AMALIY ELEKTRON 

JURNAL 

www.kstu.uz 

www.ojs.kstu.uz 

t.me/kstu_uz 

https://ojs.kstu.uz/index.php/ej
http://www.kstu.uz/
http://www.ojs.kstu.uz/

	Страница 1

